
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

__ _____-   ի  2019 թվականի N  ___  Ն

 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով «Նորմատիվ իրավական ակտերի մասին» ՀՀ օրենքի  34-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի մարտի 14-ի «Կրթության զարգացման 2011-2015 թվականների պետական ծրագրով նախատեսված ենթածրագրերին հավանություն տալու և Հայաստանի Հանրապետության ֆինանսների նախարարությանը գումար հատկացնելու մասին»   N 270-Ն որոշման հավելվածի`
1)	8-րդ և 9-րդ  կետերում համապատասխանաբար «մագիստրոսի» բառից հետո լրացնել «ինչպես նաև կլինիկական օրդինատորի» բառերը.
2) 10-րդ կետի՝ 
ա. 1-ին ենթակետում «1.800.000» և «450» թվերը փոխարինել համապատասխանաբար՝ «2.800.000» և «700» թվերով.
բ. 3-րդ ենթակետի «ա» պարբերության մեջ «մագիստրոսի» բառից հետո լրացնել «,ինչպես նաև կլինիկական օրդինատորի» բառերը.
գ.  4-րդ ենթակետի «ա», «բ» և «գ» պարբերություններում «12» թվի փոխարինել «9» թվով:
      2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը, և դրա գործողությունը տարածվում է ուժի մեջ մտնելուց հետո ծագած հարաբերությունների վրա:



ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

   	Իրավական ակտի ընդունման անհարժեշտությունը 
		ՀՀ կառավարության 2013 թվականի մարտի 14-ի թիվ 270-Ն որոշման մեջ լրացումներ և փոփոխություններ կատարելը պայմանավորված է Հայաստանի Հանրապետության բարձրագույն ուսումնական հաստատությունների ուսանողներին տրամադրվող ուսումնական վարկերի մատչելիության բարձրացման անհրաժեշտությամբ…
Ընթացիկ իրավիճակը և խնդիրները
Ուսանողներին տրամադրվող ուսումնական վարկերի (վարկերի տոկոսադրույքի սուբսիդավորման) ենթածրագիր շրջանակում ներկայումս վարկավորմամբ զբաղվում են 10 առևտրային բանկեր: Առ 2019 թվականի հունվարի 15-ը ծրագրի շրջանակում արդեն իսկ տրամադրվել է 14.231 վարկ՝ 4 մլրդ 258 մլն ՀՀ դրամ ընդհանուր ծավալով: 
Ներկայումս ՀՀ մի շարք պետական ուսումնական հաստատություններում ուսման վարձերը ավելի բարձր են[footnoteRef:1], քան գործող որոշմամբ սահմանված վարկավորման տարեկան առավելագույն գումարը, ուստի ծրագրում նախատեսվող փոփոխություններով ստեղծվում են նոր հնարավորություններ ուսանողական վարկերի հասանելիության տեսանկյունից։ [1:  Բժշկական համալսարանի ընդհանուր բժշկություն ֆակուլտետի համար ուսման վարձը կազմում է տարեկան մոտ 1 մլն ՀՀ դրամ, Հայաստանի Ամերիկյան համալսարանում Անգլերեն և Հաղորդակցում բաժինների վարձը՝ 1.5 մլն ՀՀ դրամ, ԵՊՀ միջազգային հարաբերություններ՝ 600.000 ՀՀ դրամ, Տնտեսագիտական համալսարան՝ 500.000 ՀՀ դրամ, Վ․ Բրյուսովի անվան պետական լեզվահասարակագիտական համալսարան՝ 400.000 ՀՀ դրամ, Հայաստանի ազգային պոլիտեխնիկական համալսարան հիմնադրամ՝ 522.000 ՀՀ դրամ, կլինիկական օրդինատուրայում՝ 250.000 մինչև 1մլն ՀՀ դրամ…] 


Կարգավորման նպատակը.
2019 թվականին ՀՀ կառավարությունը շարունակելու է բացի «Բնակարան երիտասարդներին» ՎՎԿ միջոցով տրամադրված ուսանողական վարկերի գումարի վերաֆինանսավորելուց իրականացնել որոշակի բարելավումեր, որոնց արդյունքում ուսանողական վարկերի հասանելությանը կբարձրանա: Մասնավորապես, նախատեսվում է ավելացնել տրամադրվող վարկի տարեկան առավելագույն գումարը մինչև 700.000 ՀՀ դրամ, գործող 450.000 ՀՀ դրամի փոխարեն։ Արդյունքում՝ ուսումնառության չորս տարիների ընթացքում ձևավորվող 1.8 մլն ՀՀ դրամ վարկի ընդհանուր ծավալը կավելանա՝ կազմելով 2.8 մլն ՀՀ դրամ։ Միաժամանակ, նախատեսվում է նվազեցնել վարկավորման առավելագույն տոկոսադրույքը մինչև 9% տարեկան, գործող 12%-ի փոխարեն։
Նախագծով առաջարկվում է նաև վարկերից օգտվողների շրջանակը ընդլայնել՝ ներառելով նաև կլինիկական օրդինատորի կրթական ծրագրով սովորողներին:

	    Ակնկալվող արդյունքը
Իրականացվող փոփոխությունների արդյունքում կընդլայնվեն ՀՀ-ում մատչելի պայմաններով ուսանողական վարկեր ձեռք բերելու հնարավորությունները ինչպես  բակալավրի և մագիստրոսի կրթական ծրագրով, այնպես էլ կլինիկական օրդինատուրայում   սովորողների համար։











ՏԵՂԵԿԱՆՔ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՐՏԻ 14-Ի N 270-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունման կապակցությամբ պետական բյուջեում սպասվում է ծախսային մասով որոշակի ավելացում, որի չափը այս պահին հնարավոր չէ գնահատել:

ԱՄՓՈՓԱԹԵՐԹ
Հայաստանի Հանրապետության կառավարության 2013 թվականի մարտի 14-ի N 270-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ:
	Առարկության,առաջարկության հեղինակը,գրության ստացման ամսաթիվը, գրության համարը
	Առարկության,
առաջարկության բովանդակությունը
	Եզրակացություն
	Կատարված փոփոխությունները

	Ֆինանսատնտեսական նախարարական կոմիտեի թիվ ԱՔ/27-2019 արձանագրություն  

	  Նշվել է, որ անհրաժեշտ է քննարկել ՀՀ գյուղատնտեսության նախարարի առաջին տեղակալ Գեղամ Գևորգյանի և ՀՀ կենտրոնական բանկի խորհրդի անդամ Մարտին Գալստյանի դիտարկումներն ու առաջարկները։








	Ընդունված է:                                                                                   






	ՀՀ գյուղատնտեսության նախարարի առաջին տեղակալ Գեղամ Գևորգյանի կողմից ներկայացվել է առաջարկություն ուսանողական վարկերի  գծով տարբերակված սուբսիդավորման կիրառման վերաբերյալ՝ ըստ պետության համար առաջնահերթ ոլորտների մասնագիտությունների, որոնց ցանկը պետք է հստակեցվի։
ՀՀ գերատեսչություններից ՀՀ կրթության և գիտության նախարարություն է ներկայացվել գնահատականներ  ՀՀ կառավարության 2018թ. դեկտեմբերի 6-ի N 1417-Ն որոշմամբ հաստատված ՀՀ բարձրագույն ուսումնական հաստատությունների բակալավրի ու անընդհատ և ինտեգրացված կրթական ծրագրերով մասնագիտությունների գերակայությունների վերաբերյալ, որն ընդունվել է ի գիտություն, հաշվի առնելով այն, որ ուսանողական վարկերի գծով հատկացումների (ըստ մասնագիտությունների) վերաբերյալ ամբողջական տեղեկատվություն հավաքագրելը պահանջում է բավական ժամանակ՝ (նշվածի հետ կապված ԿԳՆ-ն դիմել էր ԿԲ) վերոնշյալ մոտեցմամբ ուսանողական վարկերի սուբսիդավորման գաղափարին ԿԳՆ կանդրադառնա իր հետագա ծրագրերում, քանի որ նշված տեղեկատվության ամփոփման դեպքում  միայն  հնարավոր է տալ այդ մոտեցման կիրառման ֆինանսական գնահատականը։
  ՀՀ կենտրոնական բանկի  խորհրդի անդամ Մարտին Գալստյանի կողմից առաջարկվել է հստակեցնել հաշվարկներն, որը և իրականացվել է։




